Herz-Jesu-Fuir
Wia sei sa döcht schia,

dia Liachtr, dia Fackla,

dia Kettna am Grat,

isch des nit a Pracht,

schaug da und schaug döt

am Gipfl, am Hang,

es funklat und flammt,

des Fuir, in dr Nacht.

’s Kreiz, wia’s leichtet,

dr Kelch, wia’r strahlt,

’s Hearz, wia’s brinnt,

isch Liab in dr Gluat.

Herz Jesu, miar bleiba diar trei,

miar halta ’s Vrsprecha,

’s Fuira beweist’s.

Da Bund, de haba d’ Ahna gschlossa.

